
IT-TAMA TA’ MARIJA

F’dan il-jum ta’ skiet, ahna u nikkontemplaw lil Gest fil-gabar, ahna u nistennew id-dawl fid-
dlam, id-dawl tal-Qawmien, hija haga tassew sabiha li nieqfu nikkontemplaw ma’ Marija.
Kemm hu sabih it-talb 1i ghamilna, it-tahlita tat-talba ta’ Marija mat-talba tas-salmista!
Kemm jista’ jkun mudell ghat-talb taghna, ghal meta ahna wkoll inkunu fid-dlam, ghal meta
ahna wkoll inhossu I-kesha ta’ gabar!

Kemm tkun haga sabiha meta nagbdu 1-Kelma ta’ Alla fis-Salmi, u nhalltu mal-krib, mat-talb,
mat-tifhir, mar-ringrazzjament tas-salmista l-ispirazzjonijiet, 1-emozzjonijiet, il-hsibijiet tal-
qalb taghna! Il-kesha tal-mewt tal-qabar illum tinkiser bit-talba ta’ Marija, bit-tama ta’
Marija, tant illi fid-dlam tal-mewt ta’ Gesu diga jibda jzernaq, nibdew nilmhu xaqq ta’ dawl
tax-Xemx tielgha.

Dan jista’ jsehh fl-esperjenza ta’ kull wiehed u wahda minna meta fid-dalma li nkunu fiha,
fil-kesha li nkunu nhossu, fil-vojt li nkunu nghixu, indawru harsitna lejn Alla u nibdew
nitolbu. Marija llum taghtina permess biex mit-tbatija taghna nerfghu harsitna ’l fuq lejn Alla
u nitolbuh. U dak in-nuqqgas ta’ tama, dik id-disperazzjoni, dik it-tbatija sewda li nkunu fiha
tibda bil-mod il-mod tinbidel f’tama, tibda tinbidel f’xaqq ta’ hajja, f’tama, f’xewqa ta’
gawmien.

Ejjew indawru d-dwejjaq taghna, l-inkwiet taghna, il-vojt taghna f’talba, u minghajr ma
nindunaw, bil-mod il-mod, il-persuna shiha taghna tibda timtela bit-tama tal-Irxoxt.



